
HUDUDLARNI IJTIMOIY-IQTISODIY 
RIVOJLANISHINI TADQIQ ETISHDA 
EKONOMETRIK VOSITALARIDAN SAMARALI 
FOYDALANISH MASALALARI
Abdullaev Farxod Ozodovich
Urgench davlat universiteti tadqiqotchisi

Annotatsiya: Ushbu maqolada adabiyotlar sharhi asosida hududlarni ijtimoiy-iqtisodiy rivojlanishini tadqiq etishda ekono-
metrik modellardan samarali foydalanish masalalari tahlil qilindi.

Kalit sо‘zlar: ekonometrika, ijtimoiy-iqtisodiy rivojlanish, statistik baza, test, OLS, FEE hamda REE modellar, omillar.
Abstract: This article analyzes the issues of effective use of econometric models in studying the socio-economic develop-
ment of regions based on a literature review.

Key words: econometrics, socio-economic development, statistical base, test, OLS, FEE and REE models, factors.
Аннотация: В данной статье на основе обзора литературы проанализированы вопросы эффективного использо-
вания эконометрических моделей при исследовании социально-экономического развития регионов.

Ключевые слова: эконометрика, социально-экономическое развитие, статистическая база, тест, модели OLS, FEE 
и REE, факторы.

K I R I S H
Hududni rivojlantirish, bir tomondan, jamiyatni obyektiv tarzda rivojlanishi bilan, jumladan, tabiatning 

talablarini doimo o‘sib borish qonuni bilan uzviy bog‘liqdir. Shu nuqtayi nazardan, hududni rivojlantirish ijti-
moiy-iqtisodiy mohiyatiga egadir. Ikkinchi tomondan, insonni tabiatga antropogen ta’siri atrofmuhitga salbiy 
ta’sir ko‘rsatishga olib keladi, ya’ni hududni rivojlantirish ekologik mohiyatga ham egadir. Tabiatga etkaziladigan 
zarar unga ta’sir ko‘rsatish usullari, uslublari va miq’yoslariga bog‘liqdir. Shuning uchun ham hududni rivoj-
lantirish tabiatdan foydalanishni ekologiyalashtirish nuqtayi nazaridan amalga oshirilishi maqsadga muvofiq. 
Hududni rivojlantirish murakkab majmuali xarakterga ega. Hududni rivojlantirishni doimiy ravishda o‘zaro 
bog‘liqlikda bo‘ladigan hamda o‘zlarining o‘zaro ta’sirlari bilan yagona butun holatni tashkil etuvchi ma’lum bir 
tarkibiy qismlar va elementlarni o‘z ichiga oladigan tizim sifatida qarash lozim. 

T A D Q I Q O T  M E T O D O L O G I YA S I
Tadqiqotda ilmiy abstraktsiyalash, nazariy tahlil va boshqa uslublardan foydalanib, hududlarni ijtimoiy-iqti-

sodiy rivojlanishini tadqiq etishda ekonometrik vositalaridan samarali foydalanish masalalari yoritilgan. Mam-
lakatimiz hududulari ijtimoiy-iqtisodiy rivojlanishiga ta’sir etuvchi omillarning ekonometrik tahlili tadqiq etishdagi 
samarali ekonometrik modellar korib chiqildi.

A D A B I Y O T L A R  S H A R H I
Osiyolik olimlar Xin Li, Haixia Zhao, Binjie Gu, Yijiang Chen o‘z ilmiy tadqiqotlarida global iqlim o‘zga-

rishini hududlar iqtisodiyotiga ta`sirini o‘rganib, ekonometrik modellardan foydalanib NEP larni shimoliy va 
dengiz mintaqalarida yuqori cho‘kishlar va tsiklik tebranishlar bilan sezilarli fazoviy o‘zgaruvchanlik mavjudligi 
aniqlandi, iqtisodiy va ijtimoiy omillar CSSPga katta ta’sir ko‘rsatdi, iqtisodiy o‘sish va sanoatni optimallashtirish 
CSCni yaxshilashi, ammo aholining o‘sishi va shaharlarning kengayishi uni qisqartirishini aniqlashdi.[1]

Boshqa bir qator iqtisodchilar Jingwei Cheng, Xuechang Zhang, Qiang Gao dengiz iqtisodiy, ekologik 
va ijtimoiy tizimlari (MEESS) o‘rtasidagi o‘zaro ta’sirni Xitoyning 11 qirg‘oq mintaqasi (2006-2020) ma’lumot-
lari asosida tadqiq etishgan. Natojalarga ko‘ra, (1) MEESS darajasi doimiy ravishda o‘sib bormoqda, dengiz 
iqtisodiyoti izchil o‘sib bormoqda, ekologiya yuqori, ammo sekin o‘sish sur’atida va ijtimoiy tizimlar pastdan 
boshlanadi, lekin tez o‘sib bormoqda.(2) Kuchli dengiz ekologik tizimlariga ega bo‘lgan hududlarda yuqori ula-
nish darajalari mavjud. (3) 2020-yilga kelib, oltita hudud o‘rtacha muvofiqlikda edi, Shanxay bundan mustasno 

edi; boshqa hududlarda o‘zgaruvchan yaxshilanishlar kuzatildi.(4) 2021‒2026-yillarda qirg‘oqbo‘yi hududlari 
oraliq muvofiqlashtirishga erishishi kutilmoqda, Shandong esa yaxshi muvofiqlashtirishda yetakchilik qiladi. (5) 
Muvofiqlashtirishning asosiy omillari port faoliyati, moliya sanoatining o‘sishi va davlat tomonidan qo‘llab-quv-
vatlanishini o‘z ichiga oladi. Ushbu tadqiqot okean quyi tizimining o‘zaro ta’sirini baholash uchun takomil-
lashtirilgan ulanish muvofiqlashtirish darajasi (CCD) modelining samaradorligini ta’kidlaydi va siyosatchilarga 
dengizni barqaror rivojlantirishni rejalashtirishda yordam beradi. [2]

Hududlarning ijtimoiy-iqtisodiy rivojlantirishga qaratilgan yana bir tadqiqot  Yaojia Dong, Fuyuan Wang,  
Kaiyong Wanglar tomonidan amalga oshirilib, 2006-yildan 2022-yilgacha Xitoyning janubi-g‘arbiy va shimo-
li-sharqiy urbanizatsiya mintaqalaridagi iqtisodiy o‘sishga okrugdan shahargacha bo‘lgan okrug (CTD) va okrug 
darajasidagi shahardan shahargacha (CLTD) siyosatlarining ta’sirini baholashgan. “Siyosatlar viloyat poytaxt-
laridagi iqtisodiy rivojlanishni noviloyatlarga qaraganda ko‘proq kuchaytiradi, ta’sir jihatidan sezilarli farqlar 
mavjud, iqtisodiy o‘sishga ta’sir siyosat, infratuzilma, sanoat va investitsiyalar bilan bog‘liq bo‘lib, barqaror 
urbanizatsiyani rag‘batlantirib, fiskal daromadlar, sanoat imkoniyatlari va bandlik darajasini oshirishga olib 
keladi” degan xulosaga kelishgan. [3]

Yevropada hududlarning ijtimoiy-iqtisodiy rivojlantirishga bag‘ishlanga so‘nggi ilmiy tadqiqotlarddan biri 
Fernando Isla-Castillo a, Anna Garashchuk, Pablo Podadera-Riveraga tegishli bo‘lib, 2003-yildan 2021-yil-
gacha aholi jon boshiga to‘g‘ri keladigan YaIM ma’lumotlarini beta va sigma konvergentsiya usullaridan foy-
dalangan holda tahlil qilgan holda, ushbu maqola Evropa Ittifoqi NUTS-2 mintaqalarida iqtisodiy konvergent-
siya rivojlanish darajasi va iqtisodiy tsikllarga bog‘liqligini aniqlashgan. Olimlarning fikricha, kam rivojlangan 
mintaqalar, ayniqsa, tanazzul davrida tezroq birlashadi va mintaqaviy bir xillikning yuqoriligi konvergentsiyani 
tezlashtiradi, tezlik mutlaq yaqinlashuv sharoitida 2% ga nisbatan 7% dan 11% gacha. Fazoviy bog‘liqlik kon-
vergentsiya tezligini 3% dan 8% gacha kamaytiradi. Bundan tashqari, iqtisodiy rivojlanish darajasi oʻrtachadan 
past boʻlgan 29 ta zaif mintaqa aniqlangan boʻlib, bu hududiy iqtisodiy uygʻunlik muammolarini hal etish muhim-
ligini taʼkidlaydi. [4]

Yevropalik boshqa bir guruh olimlar Monica Laura Zlati, Valentin-Marian Antohi, Romeo-Victor Ionescu, 
Catalina Iticescu, Lucian Puiu Georgescu suv xavfsizligining iqtisodiy va ijtimoiy rivojlanishga ta’sirini o‘rganadi, 
2000‒2022- yillardagi ma’lumotlarni Evropa Ittifoqiga a’zo 27 davlat uchun tahlil qiladi. Tadqiqot suv xavfsiz-
ligi choralari iqtisodiy va ijtimoiy ko‘rsatkichlarga va atrof-muhit siyosatidagi mintaqaviy nomutanosibliklarga 
qanday ta’sir qilishini baholash uchun tizimli tenglama tizimlari va mustaqil Kruskal-Uollis testini qo‘llaydi. 
Asosiy topilmalar aholi zichligi, ifloslanish darajasi va suv sifatini saqlashning moliyaviy yuki o‘rtasidagi sezilarli 
bog‘liqlikni o‘z ichiga oladi. Aholining yuqori zichligi va ifloslanishi suvni boshqarish xarajatlarini oshiradi va suv 
barqarorligiga e’tibor bermaslik, ayniqsa, o‘sish past bo‘lgan hududlarda jiddiy ijtimoiy oqibatlarga olib keladi. 
Tadqiqot suv sifati boshqaruvini standartlashtirish, suv xavfsizligi monitoringi, innovatsiyalarni rag‘batlantirish, 
ijtimoiy mas’uliyatni rag‘batlantirish va boshqaruvni takomillashtirish bo‘yicha davlat siyosatini taklif qiladi, siyo-
satchilarga Evropada barqaror rivojlanish strategiyalarini optimallashtirishda qimmatli tushunchalar beradi.[5]

Barqaror rivojlanishga erishish uchun mamlakatlar iqtisodiy o‘sishni atrof-muhit muhofazasi va ijtimoiy faro-
vonlik bilan muvozanatlashtirmoqda. Olimlar Yiran Niu, Jean-Philippe Boussemart, Zhiyang Shen, Michael Var-
danyan ijtimoiy farovonlikning muhimligiga qaramay, u ko‘pincha samaradorlikni baholashga urinishgan. Ular 
o‘z ishlarida 2000-yildan 2019-yilgacha OECDning 28 ta davlatida iqtisodiy, ekologik va ijtimoiy samaradorlik 
o‘rtasidagi o‘zaro bog‘liqlikni baholash uchun ko‘p bosqichli asosni taqdim etadi. “Ushbu o‘lchovlar bo‘yicha 
turli og‘irliklar orqali tadqiqot turli siyosat stsenariylari ekologik va ijtimoiy natijalarga qanday ta’sir qilishini 
baholaydi. Topilmalar shuni ko‘rsatadiki, muvozanatli o‘sish siyosati uch sohada ham samaradorlikni oshirishi 
mumkin, biriga e’tibor qaratish esa boshqa sohalarda taraqqiyotni kamaytirishi mumkin. Yevropa OECD 
mamlakatlari odatda iqtisodiy ko‘rsatkichlar, salomatlik, umr ko‘rish davomiyligi va CO2 emissiyasi bo‘yicha  
Yevropadan tashqari mamlakatlardan ustundir. Natijalar siyosatchilarga barqaror rivojlanish maqsadlarini iqti-
sodiy strategiyalarga integratsiya qilish bo‘yicha tushunchalar beradi”, degan xuloasaga kelishgan. [6]

Ekonometrik vositalardan samarali foydalanish masalalari Mehrnoosh Heydari  Morteza Osanloo kabi 
olimlarning ilmiy ishlarida kas etgan. Xususan, ular yirik loyihalarning ekologik, ijtimoiy va iqtisodiy ta’sirini 
baholash uchun vaqtinchalik va fazoviy jihatlarni birlashtirgan dinamik barqarorlik modelini ishlab chiqishga 
muvaffaq bo‘lganlar. [5] 

Tadqiqotchilar Fuzzy DEMATEL-dan foydalanib, model 28 toifadagi 99 ta ta’sir omillarini baholaydi. 
Erondagi Sungun mis konida qoʻllaniladigan model asosiy taʼsirlarni aniqlaydi, iqlim oʻzgarishi va chiqindilar 
kabi ekologik omillar asosiy sabablar, bandlik va hayot sifati kabi ijtimoiy omillar esa asosiy taʼsir hisobla-
nadi. Tadqiqotning dinamik sabab-ta’sir tahlili barqarorlikni baholashga keng qamrovli yondashuvni taklif etadi, 
bunda ochiq konlarni qazib olish loyihalari uchun vaqt va makon bo‘yicha ta’sirlarning murakkab o‘zaro ta’sirini 
o‘z ichiga olgan. [7]

Xitoylik tadqiqotchi Xuemei Guan va Fang Zhaolar 2005-yildan 2020-yilgacha Xitoyning 30 ta mintaqa-
sida yashil moliya investitsiyalarining barqaror rivojlanishga qanday ta’sir qilishini o‘rganib, texnologik yutuqlar 

va tabiiy resurslar samaradorligini aniqlashgan. Ular tadqiqotda Augmented Mean Group (AMG) va Common 
Correlated Effects Mean Group (CCE-MG) usullaridan foydalangan holda, texnologiya va qayta tiklanadigan 
energiya integratsiyasi barqaror rivojlanishga qanday ta’sir qilishni o‘rganishgan. Natijalar shuni ko‘rsatadiki, 
resurslarni boshqarishdagi texnologik taraqqiyot iqtisodiy o‘sishni va ekologik barqarorlikni sezilarli darajada 
oshiradi. Tadqiqot mineral resurslardan foydalanish jarayonida resurslardan foydalanish, sanoat samaradorligi 
va ijtimoiy-iqtisodiy rivojlanishni yaxshilash uchun yashil moliyani texnologik innovatsiyalar bilan birlashtirgan 
kompleks investitsiya yondashuvini qo‘llab-quvvatlaydi.[8]

T A H L I L  V A  N A T I J A L A R
Ekonometrik modellashtirishda Panel ma’lumotlari aynan vaqtli qatorlarda yoki aynan fazoviy ma’lumot-

larda aniqlanmaydigan ta’sirlarni yanada yaqqol aniqlash va o‘lchash imkoniyatini hosil qiladi;
Panel ma’lumotlar modellari umumiy nuqtayi nazardan quyidagicha ifodalanadi;
- Panel ma’lumotlar xususiyatlari, Panel ma’lumotlar turlari [9];
- o‘zgaruvchilar turlari (umumiy, o‘zgaruvchanlik ichida va o‘rtasida) [10];
- Panel ma’lumotlar modellari (Pooled OLS estimator(POLSE), First differences estimator (FDE), Fixed 

effects estimator(FEE), Random effects estimator(REE));
- baholovchi xususiyatlari (mustahkamlik va samaradorlik) [11];
- bog‘liqliklar (birlashtirilgan OLS o‘rtasida, belgilangan hodisalar, dastlabki farqlar, tasodifiy hodisalar);
- modellarni tanlash uchun testlar (Breusch-Pagan LM testi, Hausman testi) [12].
Panel ma’lumotlarining xususiyatlari. 
Panel ma’lumotlari individual xatti-harakatlar to‘g‘risida ma’lumot beradi, ular ham kesma, ham vaqt seri-

yasi o‘lchovlariga ega. Panel ma’lumotlari T muntazam vaqt oralig‘ini, N ta kuzatuvlarni o‘z ichiga oladi. Panel 
ma’lumotlari tenglamalarda it birgalikda qo‘llaniladi. 

Panel ma’lumotlarning quyidagi turlari mavjud [13]:
Qisqa Panel: ko‘p omillar va bir necha vaqt oralig‘i. Uzoq Panel: ko‘p vaqt oralig‘i va kam sonli omillar.

Ikkalasi birgalikda: ko‘p vaqt davrlari va ko‘plab omillar.Panel ma’lumotlari va o‘zgaruvchilar. 
Turli xil regressorlar xit, vaqtli o‘zgarmas regressorlar xit = xi barcha t vaqtli ko‘rsatkichlari uchun, o‘zgarmas 

omilli regressorlar xit = xt barcha i omilli ko‘rsatkichlar uchun ifodalanadi.
Pooled OLS estimator (POLSE)- parametrlarni baholash uchun o‘zgaruvchilar o‘rtasidagi va ichidagi 

o‘zgarishlardan foydalanadi. Shuningdek, i omil va t vaqt bo‘yicha ma’lumotlari asosida regressiya hosil qilinadi. 
Bu Panel ma’lumotlarning eng cheklangan modeli bo‘lib, adabiyotda ko‘p ishlatilmaydi.

Unga ko‘ra, Pooled OLS estimator model ko‘rinishi quyidagicha aks etadi.
yit=β0 + β1x1it+ β2x2it +uit (1), i=1…N, t=1…T, NT – kuzatuvlar soni.
First differences estimator (FDE) – statistik va ekonomentrik modellashtirishda birinchi farq (FDE) baholov-

chisi Panel ma’lumotlari bilan o‘tkazib yuborilgan o‘zgaruvchilar muammosini hal qilish uchun ishlatiladigan 
baholovchi hisoblanadi. 

Birinchi tartibli differentsiyalashda har bir omil uchun bir davrdagi o‘zgarishlarni ifodlaydi.
Individual o‘ziga xos ta’sir ai har bir individualga xos bo‘lgan kuzatilmagan omillardir.
Unga ko‘ra, First differences estimator (FDE) noconstant va First differences estimator (FDE) constant 

modellari quyidagi ko‘rinishda namoyon bo‘ladi.
(FDE) noconstant ‒ ∆y_it=β_0+β_1 ∆x_1it+β_2 ∆x_2it (2) va (FDE) constant ‒  ∆y_it=β_0+β_1 ∆x_1it+β_2 

∆x_2it+ uit (3).
Yoki yit ‒ yi(t-1) = β0 + β1(x1it - x1i(t-1)) + β2(x2it – x2i(t-1)) + (uit + ui(t-1)) (4)
OLS (Oddiy kichik kvadratlar) bo‘yicha bir davrdagi o‘zgarishlar, bog‘liq bo‘lgan o‘zgaruvchining mustaqil 

o‘zgaruvchilardagi bir davrdagi o‘zgarishlariga bog‘liq  [14].
Kuzatuvlar soni: N(T−1) (birinchi davr farq tufayli mavjud bo‘lmagan). Shuningdek, o‘ziga xos ai individual 

effektlar bekor qilinadi. O‘zgarmas vaqtli o‘zgaruvchilar modeldan chiqariladi va ularning koeffitsiyentlariga ega 
emas.

Fixed effects estimator (FEE) – bu model parametrlari qat’iy yoki tasodifiy bo‘lmagan miqdorlar bo‘lgan 
statistik model [15].

Tasodifiy effektlar modellarida bu shaxslar orasida doimiy bo‘lgan o‘zgaruvchilar, yoshi, jinsi yoki etnik kelib 
chiqishi kabi bu o‘zgaruvchilar vaqt o‘tishi bilan doimiy tezlikda o‘zgarmasligi yoki o‘zgarishi ifodalanadi.

Vaqtli o‘rtacha ko‘rsatkichlari (vaqt bo‘yicha o‘rtachalarni olish):
 ¯y=β_0+β_1 ¯x_1i+β_2 ¯x_2i+¯a_i+¯u_i (5)
Panel ma’lumotlari modelidan vaqtli o‘rtacha ko‘rsatkichlari modeli ayrilgandan keyin tenglama quyidagi 

ko‘rinishga ega bo‘ladi.

Fixed effects estimator (FEE) o‘zgarmas effektlar (vaqtni kamaytiruvchi o‘zgaruvchilardan foydalanadi) 
quyidagi ko‘rinishda ifodalanadi:

y_it-¯y=β_1 (x_1it-¯x_1i )+β_2 (x_2it+¯x_2i )+(u_it+¯u_i) (6)

Fixed effects versiyasi va birinchi tartibli differentsial baholovchilari ikkita vaqtli davrda bir xil ifodalanadi: 
(T=2) bo‘lganda.

Random effects estimator(REE) – statistikada tasodifiy ta’sirlar modeli yoki dispersiya komponentlari 
modeli deb ham ataladi. Bu model parametrlari tasodifiy o‘zgaruvchilar bo‘lgan statistik model hisoblanadi. 
Model iyerarxik chiziqli modelning bir turi bo‘lib, tahlil qilinayotgan ma’lumotlar turli xil populyatsiyalar iyerarxi-
yasidan olingan, ularning farqlari shu iyerarxiya bilan bog‘liq.

X U L O S A  V A  T A K L I F L A R
Mamlakatimiz hudularini ijtimoiy-iqtisodiy rivojlantirishning metodologik asosi sifatida mahalliy va xorijiy 

olimlarning ilmiy ishlari tashkil etsa, tadqiqot obyekti sifatida esa aniq bir viloyatning shahar va tumanlarining ijti-
moiy-iqtisodiy rivojlanishi olinishi talab etiladi. Tadqiqotda tanlanma to‘plam bilan ishlash maqsadga muvofiqdir.

Hududlarni ijtimoiy-iqtisodiy rivojlanishiga ta`sir etuvchi omillarni aniqlashda, statistik bazada kelib chiqqan 
holda agar panel ma`lumotlaridan foydalaniladigan bo‘lsa OLS, Pooled OLS estimator, FEE hamda REE 
modellardan foydalanish, modellarni tanlash uchun esa Breusch-Pagan LM testi, Hausman testlarni o‘tkazish 
samaraliroq hisoblanadi.

